
SKOP 

 

1. Dokumen ini adalah disediakan untuk memberi garis panduan kepada syarikat atau 

agensi yang ingin memberikan perkhidmatan perundingan berkaitan dengan sesuatu 

permohonan untuk mendapatkan lesen daripada Lembaga mengikut peruntukan 

Peraturan 12(a)(b) Peraturan-peraturan Perlindungan Sinaran (Perlesenan) 1986. 

 

2.  Dokumen ini adalah tertakluk kepada pindaan dan arahan yang dikeluarkan oleh 

Lembaga dari semasa ke semasa. 

 

SYARAT-SYARAT AM BAGI MENDAPATKAN PENGIKTIRAFAN 

 

3. Syarikat perunding hendaklah melantik sekurang-kurangnya seorang pengendali 

perunding yang akan bertanggungjawab terhadap perkara-perkara berikut:- 

 

a.  Melaksanakan semua arahan Lembaga mengikut Akta Perlesenan Tenaga 

Atom 1984 dan Peraturan-peraturan yang dibuat di bawahnya. 

b.  Menghadiri semua perbincangan atau mesyuarat-mesyuarat apabila 

diarahkan oleh Lembaga. 

c. Menyediakan program cadangan permonitoran radiologikal sebelum atau 

selepas kendalian. 

d.  Menyediakan laporan permonitoran radiologikal sebelum atau selepas 

kendalian  

e.  Memastikan bahawa syarikat perunding mempunyai kemudahan dan 

keupayaan untuk melakukan persampelan dan pengiraan bagi parameter-

parameter berikut: 

i. Persampelan alam sekitar bagi debu, tanah, sedimen, flora, fauna, air 

dan sampel-sampel lain. 

ii. Pengiraan bagi menentukan kandungan uranium, thorium, radium dan 

radionuklid-radionuklid lain di dalam sampel-sampel. 

iii. Persampelan dan pengiraan kepekatan anak-anak radon dan thoron di 

dalam udara. 

iv. Pengukuran paras sinaran luar dengan lencana Thermoluminescent 

Dosimeters (TLD). 

v. Pengukuran tahap pencemaran permukaan bagi sinaran alfa dan beta. 

vi. Pengiraan gros alfa dan beta di dalam sampel-sampel. 

vii. Persampelan atau pengiraan bagi radionuklid-radionuklid lain apabila 

diarahkan oleh Lembaga. 

 

4.  Pengendali perunding yang dilantik oleh Syarikat Perunding hendaklah menduduki 

dan lulus peperiksaan Pegawai Perlindungan Sinaran yang ditetapkan oleh Lembaga. 

 

5.  Syarikat perunding yang ingin mendapatkan pengiktirafan Lembaga sebagai 

syarikat dan / atau makmal perunding bagi aktiviti berkaitan mineral radioaktif semulajadi 

hendaklah mengemukakan maklumat-maklumat am dan teknikal yang dikehendaki 

antara lainnya seperti berikut: 

MAKLUMAT-MAKLUMAT YANG DIPERLUKAN DARIPADA SYARIKAT PERUNDING 

BAGI TUJUAN UNTUK MENDAPATKAN PENGIKTIRAFAN LEMBAGA 

 

A. MAKLUMAT AM 

 

i. Nama, alamat berdaftar, nombor telefon dan nombor faks syarikat dan 

makmal perunding. 

ii. Nama, nombor kad pengenalan dan jawatan orang-orang yang 

bertanggungjawab di dalam syarikat perunding. Sila lampirkan carta 

organisasi dan profil syarikat (company's profile). 

iii. Nama, nombor kad pengenalan, kelulusan akademik, latihan, kursus dan 

seminar yang telah dihadiri dan pengalaman kerja pengendali perunding.  

iv. Nama, nombor kad pengenalan, kelulusan akademik, latihan, kursus dan 

seminar yang telah dihadiri dan pengalaman pekerjaan *kakitangan 

teknikal yang membantu pengendali perunding. 

v. Alat pemonitoran personel bagi kakitangan (contohnya: TLD/ OSLD/ 

RPLGD) 

 

B. MAKLUMAT TEKNIKAL 

 

i. Nama-nama alat, jenama dan nombor model yang akan digunakan 

bagi persampelan sampel-sampel untuk parameter-parameter yang 

berkaitan degnan perkhidamtan perundingan yang akan diberikan. 

ii. Nama-nama alat, jenama dan nombor model yang akan digunakan 

bagi pengiraan sampel-sampel untuk parameter-parameter yang 

berkaitan degnan perkhidmatan perundingan yang akan diberikan. 

iii. Dokumen program jaminan mutu dan kawalan mutu untuk setiap 

persampelan dan pengiraan yang akan dilakukan berkaitan dengan 

perkhidmatan perundingan yang akan diberikan. 

iv. Sijil akreditasi makmal daripada Jabatan Standard Malaysia/ atau 

yang setara di dalam atau luar negara 

v. Surat perjanjian dengan makmal yang diiktiraf (jika berkenaan) – 

khusus bagi syarikat dan makmal yang belum mendapat akreditasi 

daripada Jabatan Standard Malaysia/ atau yang setara di dalam atau 

luar negara  

 

Nota:  * kakitangan teknikal maksudnya seseorang yang mempumyai pengalaman/ 

kemahiran berkaitan aktiviti pemonitoran radiologi dan pensampelan alam sekitar bagi 

aktiviti melibatkan NORM. 

 
LAIN-LAIN 

 

6. Pemohon juga tertakluk kepada apa-apa peruntukan undang-undang yang 

dikuatkuasa oleh pihak berkuasa berkenaan yang berkaitan. 

 

7. Dokumen ini adalah tertakluk kepada pindaan dan arahan yang dikeluarkan oleh 

AELB dari semasa ke semasa. 

 

PENUTUP  

 

8. Sekiranya terdapat sebarang pertanyaan mengenai panduan ini, 

pemohon/pemegang lesen boleh berhubung dengan AELB menggunakan alamat di 

bawah: 

Lembaga Perlesenan Tenaga Atom 

Batu 24, Jalan Dengkil, 

43800 Dengkil, Selangor Darul Ehsan. 

Telefon  : 0389225888 

Faks  : 03-89223685 

Email  : MNR-Customer@aelb.gov.my  

mailto:MNR-Customer@aelb.gov.my

LAMPIRAN 1

